
ქალაქ რუსთავის მუნიციპალიტეტი
[bookmark: _Hlk88412338]პირდაპირი განკარგვის წესით გადაცემული სასყიდლიანი სარგებლობის ხელშეკრულება


ქ. რუსთავი                                                                                                                                            ----------------- წ.

[bookmark: _Hlk88302291]        ერთის მხრივ ქალაქ რუსთავის მუნიციპალიტეტის მერია (ს/კ: 216433287), იურიდიული მისამართი: ქ.რუსთავი, კოსტავას ქუჩა #20 (შემდგომში “მესაკუთრე”), წარმომადგენილი -------------------- (აქ: უფლებამოსილი პირის რეკვიზიტები, მათ შორის ელ.ფოსტის მისამართი)

         მეორეს მხრივ ----------------------(აქ: მოსარგებლის ან/და მისი წარმომადგენლის რეკვიზიტები) (შემდგომში „მოსარგებლე“), შემდგომში ერთად წოდებულნი „მხარეებად“, მოქმედი კანონმდებლობის და -----------(აქ: სამართლებრივი აქტის რეკვიზიტები, მათ შორის ელ.ფოსტის მისამართი) თანახმად, ვდებთ წინამდებარე ხელშეკრულებას შემდეგზე:


მუხლი 1. ხელშეკრულების საგანი და მიზანი

1. მესაკუთრე გადასცემს სარგებლობის (სარგებლობის ფორმა) უფლებით, ხოლო მოსარგებლე იღებს სარგებლობაში ქალაქ რუსთავის მუნიციპალიტეტის საკუთრებაში არსებულ ქონებას ---------------------------(აქ: ხელშეკრულების საგნის რეკვიზიტები)
2. [bookmark: _Hlk88387308]მოსარგებლემ ხელშეკრულების პირველი მუხლის პირველი პუნქტით განსაზღვრული ქონება გამოიყენოს --------------------- (აქ: შესაბამისი სამართლებრივი აქტით ან/და საქართველოს სამოქალაქო კოდექსის შესაბამისი მუხლებით განსაზღვრული სხვა პირობა) მიზნით.


მუხლი 2. ხელშეკრულების მოქმედების ვადა და მისი შეწყვეტის წესი:
1. ხელშეკრულება დადებულია - - - - - - - - - - (აქ: ხელშეკრულების ვადა).
2. ხელშეკრულება ძალაში შედის მხარეთა მიერ ხელშეკრულების ხელმოწერის და სსიპ „საჯარო რეესტრის ეროვნულ სააგენტო“-ში რეგისტრაციისთანავე.
3. ხელშეკრულება ვადამდე შეიძლება შეწყდეს შემდეგ შემთხვევებში:
ა) მხარეთა შეთანხმებით;
ბ) კანონმდებლობით გათვალისწინებულ შემთხვევებში;
4. მესაკუთრის მიერ ხელშეკრულება შეიძლება შეწყდეს ცალმხრივად:
ა) თუ მოსარგებლე ხელშეკრულების საგანს მნიშვნელოვნად აზიანებს ან ასეთი დაზიანების რეალურ საშიშროებას უქმნის და მესაკუთრის მიერ წერილობით განსაზღვრულ ვადაში მოსარგებლე არ ასწორებს აღნიშნულ დარღვევას
[bookmark: _Hlk88388995][bookmark: _Hlk88400879]ბ) თუ მოსარგებლის მხრიდან ადგილი აქვს ხელშეკრულების პირობების, მათ შორის მიზნობრიობის დარღვევას და მესაკუთრის მიერ წერილობით განსაზღვრულ ვადაში მოსარგებლე არ ასწორებს დარღვევას.
გ) თუ მოსარგებლე არ იხდის ხელშეკრულებით განსაზღვრულ სარგებლობის საფასურს, გადახდის ვადის დადგომიდან 3 თვის განმავლობაში;
დ) თუ მოსარგებლე მესაკუთრის მიერ წერილობით განსაზღვრულ ვადაში არ გადაიხდის ხელშეკრულების შესაბამისად დაკისრებულ პირგასამტეხლოს;
ე) ხელშეკრულების მე-4 მუხლის პირველი პუნქტის „ზ“ ქვეპუნქტით განსაზღვრული წერილობითი შეტყობინებიდან ერთი თვის ვადაში შეთანხმების მიუღწევლობის  შეთხვევაში; 
ვ) თუ მოსარგებლის მხრიდან ადგილი აქვს ხელშეკრულების პირობების განმეორებით დარღვევას;
ზ) ხელშეკრულების ვადის გასვლით.
5. ხელშეკრულების შეწყვეტა ხორციელდება მესაკუთრის მიერ შეწყვეტის შესახებ შესაბამისი გადაწყვეტიელბის გამოცემით და სსიპ „საჯარო რეესტრის ეროვნულ სააგენტო“-ში რეგისტრაციის გზით.

მუხლი 3.  სარგებლობის საფასური და გადახდის რეკვიზიტები:
1. ყოველწლიური/ყოველთვიური სარგებლობის საფასურად განსაზღვრულია - - - - - - - - - - - - (აქ: სარგებლობის საფასურის ოდენობა, მათ შორის 1კვ.მ-ზე) ლარი.
2. მოსარგებლემ ყოველწლიური/ყოველთვიური სარგებლობის საფასურის გადახდა განახორციელოს - - - - - - - - - - - - - - - - - -  (აქ: გადახდის პერიოდი)
3. სარგებლობის საფასური  გადახდილ იქნას შემდეგ საბანკო რეკვიზიტებზე: 
ბანკის კოდი: -------------------
მიმღების დასახელება: ------------------------------ 
შემოსულობების სახაზინო კოდი: ------------------(აქ: სახაზინო კოდი ხელშეკრულების საგნის შესაბამისად) 


მუხლი 4. მესაკუთრის უფლებები და მოვალეობები:
1. მესაკუთრეს გააჩნია შემდეგი უფლებები:
[bookmark: _Hlk88403972][bookmark: _Hlk88402019]ა) მოითხოვოს ხელშეკრულების პირველი მუხლით გათვალისწინებული ქონების მისთვის დაბრუნება ხელშეკრულების ვადის გასვლის ან/და შეწყვეტისთანავე
ბ) მოითხოვოს ხელშეკრულებით გათვალისწინებული სარგებლობის საფასურის გადახდა ხელშეკრულებით დადგენილ ვადაში;
[bookmark: _Hlk88404519]გ) მოითხოვოს ინფორმაცია მოსარგებლისგან ხელშეკრულების საგნის მდგომარეობის/გამოყენების და ამ ხელშეკრულებით განსაზღვრული სარგებლობის პირობების შესრულების მიმდინარეობის შესახებ, ხელშეკრულების მოქმედების მთელ პერიოდში.
დ) ხელშეკრულების მოქმედების პერიოდში, ნებისმიერ დროს, მოსარგებლის წინასწარი შეტყობინებით შეამოწმოს  ხელშეკრულების საგნის მდგომარეობა
[bookmark: _Hlk88401487]ე) მოითხოვოს მოსარგებლის მიერ წინამდებარე ხელშეკრულებით დადგენილი ნორმების დარღვევის აღკვეთა ან/და  მიყენებული ზიანის ანაზღაურება და საამისოდ განუსაზღვროს ვადა მოსარგებლეს.
ვ) თუ მოსარგებლე სარგებლობის ურთიერთობის დამთავრების შემდეგ არ დააბრუნებს ხელშეკრულების საგანს, მაშინ მესაკუთრეს შეუძლია მოითხოვოს დათქმული სარგებლობის საფასურის გადახდა ქონების დაბრუნების დაყოვნების მთელ პერიოდში, ასევე მოითხოვოს აღნიშნული ქმედებით მიყენებული და ზიანის/ზარალის ანაზღაურება.
ზ)  მესაკუთრე უფლებამოსილია, ეკონომიკური პირობების ცვლილებების, მათ შორის საქართველოს კანონმდებლობის შესაბამისად, მიწის საბაზრო ფასის ცვლილების გათვალისწინებით, 3 წელიწადში ერთხელ, განახორციელოს სარგებლობის საფასურის გადახედვა, შეცვლილი სარგებლობის საფასურის შესახებ ინფორმაციას მესაკუთრე მოსარგებლეს ატყობინებს წერილობითი შეტყობინებით.
თ) საჭიროების შემთხვევაში გაასხვისოს ქონება;
[bookmark: _Hlk88387252]ი) ---------------------------(აქ: შესაბამისი სამართლებრივი აქტით ან/და საქართველოს სამოქალაქო კოდექსის შესაბამისი მუხლებით განსაზღვრული სხვა პირობა)

2. მესაკუთრეს გააჩნია შემდეგი მოვალეობები:

[bookmark: _Hlk88402076]ა) მხარეთა მიერ ხელშეკრულების ხელმოწერისა და სსიპ „საჯარო რეესტრის ეროვნულ სააგენტო“-ში რეგისტრაციისთანავე მოსარგებლეს დროებით სარგებლობაში გადასცეს ამავე ხელშეკრულების პირველი მუხლით გათვალისწინებული ქონება;
ბ) მოსარგებლეს ხელშეკრულების საგანი გადასცეს ხელშეკრულებით გათვალისწინებული სარგებლობისათვის ვარგის მდგომარეობაში
გ) უზრუნველყოს მოსარგებლის მიერ ქონებით შეუფერხებელი სარგებლობა და ხელი არ შეუშალოს  ამ ქონების დანიშნულებისამებრ გამოყენებას. 
დ) ---------------------------(აქ: შესაბამისი სამართლებრივი აქტით ან/და საქართველოს სამოქალაქო კოდექსის შესაბამისი მუხლებით განსაზღვრული სხვა პირობა)



მუხლი 5. მოსარგბელის უფლებები და მოვალეობები
1. მოსარგებლეს გააჩნია შემდეგი უფლებები:
ა) მოითხოვოს ხელშეკრულების პირველი მუხლით გათვალისწინებული ქონების მისთვის გადაცემა ხელშეკრულების ხელმოწერისა და სსიპ „საჯარო რეესტრის ეროვნულ სააგენტო“-ში რეგისტრაციისთანავე.
ბ) გამოიყენოს ხელშეკრულებით გათვალისწინებული ქონება ხელშეკრულებით დადგენილი ვადით, ხელშეკრულებით გათვალისწინებული პირობების შესაბამისად;
გ) მოსარგებლე უფლებამოსილია ხელშეკრულების საგანზე განახორციელოს მხოლოდ მესაკუთრის მიერ გაცემული   თანხმობით/ნებართვით გათვალისწინებული ობიექტის მოწყობა, რეკონსტრუქცია და სხვა, მოქმედი კანონმდებლობის ნორმათა დაცვით.
დ) განახორციელოს ხელშეკრულების საგნის მესამე პირისთვის სარგებლობის უფლებით გადაცემა  მხოლოდ მესაკუთრის წერილობითი თანხმობით;
ე) ---------------------------(აქ: შესაბამისი სამართლებრივი აქტით ან/და საქართველოს სამოქალაქო კოდექსის შესაბამისი მუხლებით განსაზღვრული სხვა პირობა)

2. მოსარგებლეს გააჩნია შემდეგი მოვალეობები:
ა)  დაუყოვნებლივ აცნობოს  მესაკუთრეს თუ ხელშეკრულების საგანს აღმოაჩნდება ნაკლი;
ბ) დაუბრუნოს მესაკუთრეს ხელშეკრულების პირველი მუხლით გათვალისწინებული ქონება ხელშეკრულების ვადის გასვლის ან/და შეწყვეტისთანავე, გამართულ მდგომარეობაში (ცვეთის გათვალიწინებით) და მესაკუთრის მოთხოვნის შემთხვევაში მოიყვანოს იგი პირვანდელ მდგომარეობაში
გ) უზრუნველყოს ხელშეკრულების საგნის სათანადო მოვლა-პატრონობა;
დ) ხელშეკრულების საგანი გამოიყენოს მხოლოდ ხელშეკრულების პირობებით განსაზღვრული მიზნისთვის. 
ე) გადაიხადოს ხელშეკრულებით დადგენილი  სარგებლობის საფასური წინამდებარე ხელშეკრულებით დადგენილ ვადაში; 
ვ) მოთხოვნის შესაბამისად წარუდგინოს მესაკუთრეს ინფორმაცია ხელშეკრულების საგნის მდგომარეობის/გამოყენების და ამ ხელშეკრულებით განსაზღვრული სარგებლობის პირობების შესრულების მიმდინარეობის შესახებ
ზ) ხელი შეუწყოს მესაკუთრეს, ხელშეკრულების პირობებით გათვალისწინებული ვალდებულებების შესრულების მიმდინარეობის თაობაზე დოკუმენტური და ვიზუალური მონიტორინგის განხორციელებაში
თ) ხელშეკრულების პირობების დარღვევის აღკვეთა ან/და ხელშეკრულების პირობების დარღვევის გამო დაკისრებული პირგასამტეხლოს გადახდა განახორციელოს მესაკუთრის მიერ განსაზღვრულ ვადაში.
ი) უზრუნველყოს სარგებლობის უფლების რეგისტრაციასთან დაკავშირებული პროცედურებისთვის საჭირო ხარჯების ანაზღაურება.
კ) ---------------------------(აქ: შესაბამისი სამართლებრივი აქტით ან/და საქართველოს სამოქალაქო კოდექსის შესაბამისი მუხლებით განსაზღვრული სხვა პირობა)
 

მუხლი 6. მხარეთა პასუხისმგებლობა:
1. წინამდებარე ხელშეკრულებით გათვალისწინებული ვალდებულებების შეუსრულებლობის ან არაჯეროვანი შესრულების შემთხვევაში მხარეები პასუხს აგებენ წინამდებარე ხელშეკრულებითა და საქართველოს კანონმდებლობით გათვალისწინებული წესით. 
2. მხარეები კისრულობენ ვალდებულებას, დაუყოვნებლივ მიაწოდონ ერთმანეთს, ნებისმიერი ინფორმაცია, რამაც შეიძლება გავლენა იქონიოს წინამდებარე ხელშეკრულებით გათვალისწინებული პირობების შესრულებაზე, კერძოდ, აცნობონ ერთმანეთს ნებისმიერი უფლებრივი თუ სხვა სახის რისკების შესახებ, რამაც შეიძლება გამოიწვიოს ქონების განადგურება, დაზიანება, სანივთო ან/და სხვა უფლებების დარღვევა, რაც შეუძლებელს გახდის ან/და შეზღუდავს ქონებით სარგებლობას.
3. მხარეები ვალდებულნი არიან დაუყოვნებლივ აცნობონ ერთმანეთს საკონტაქტო მონაცემების ნებისმიერი რეკვიზიტის ცვლილების შესახებ. წინააღმდეგ შემთხვევაში მხარის მიერ მითითებულ საკონტაქტო მონაცემზე კომუნიკაცია ჩაითვლება მიმღები მხარის მიერ  მიღებულად.
4. ხელშეკრულებით ნაკისრი ვალდებულების შეუსრულებლობის შემთხვევაში მოსარგებლეს ეძლევა წერილობითი გაფრთხილება, რომელშიც მიეთითება დარღვევის გამოსწორების ვადა და პირგასამტეხლოს ოდენობა. პირგასამტეხლო განისაზღვროს შემდეგნაირად:
ა) სარგებლობის საფასურის გადაუხდელობის შემთხვევაში – გადაუხდელი ქირის 0,1 პროცენტი, დარღვევის დღიდან ყოველ ვადაგადაცილებულ დღეზე, მაგრამ არანაკლებ 5 ლარისა;
ბ) საინვესტიციო ვალდებულებების შეუსრულებლობის შემთხვევაში – დარჩენილი განსახორციელებელი ინვესტიციის 0,1% დარღვევის დღიდან ყოველ ვადაგადაცილებულ დღეზე; 
გ) წინამდებარე ხელშეკრულებით გათვალისწინებული სხვა პირობების დარღვევისათვის ყოველწლიური სარგებლობის საფასურის 0.1 პროცენტი ყოველდარღვევაზე.
5. მოსარგებლემ ხელშეკრულების შესაბამისად დაკისრებული პირგასამტეხლოს გადახდა უნდა განახორციელოს მესაკუთრის მიერ წერილობითი შეტყობინებით განსაზღვრულ ვადაში შემდეგ საბანკო რეკვიზიტებზე:
ბანკის კოდი: ----------------------
მიმღების დასახელება: ---------------------------
შემოსულობების სახაზინო კოდი: ---------------------------------- (აქ: შესაბამისი სახაზინო კოდი)
6. მესაკუთრის მიერ ხელშეკრულების მე-2 მუხლის მე-4 პუნქტის „ა“, „ბ“, „გ“, „დ“ „ე“ „ვ“ ქვეპუნქტების შესაბამისად ხელშეკრულების ცალმხრივად შეწყვეტის შემთხვევაში მოსარგებლეს არ უბრუნდება გადახდილი თანხა და არ აუნაზღაურდება გაწეული ნებისმიერი სხვა ხარჯი. 
7. მესაკუთრე უფლებამოსილია, მოითხოვოს მოსარგებლის მიერ ხელშეკრულების საგნისთვის განზრახ ან უხეში გაუფრთხილებლობით მიყენებული ზიანის ან/და ზარალის ანაზღაურება.

მუხლი 7. ფორსმაჟორი:
1. მხარეები თავისუფლდებიან ხელშეკრულებით გათვალისწინებული ვალდებულებების ნაწილობრივ ან მთლიან შესრულების პასუხისმგებლობისაგან, თუ ეს გამოწვეულია დაუძლეველი ძალების მოქმედების (წყალდიდობის, ხანძრის, მიწისძვრის, ან სხვა სტიქიური მოვლენების და სხვა ფორსმაჟორული შემთხვევების) შედეგად;
2. პასუხისმგებლობისგან გათავისუფლება ხდება მხოლოდ იმ პერიოდში, რომლის მანძილზეც მოქმედებს მოცემული გარემოებები ან მათი შედეგები.

მუხლი 8. გარდამავალი დებულებანი

1. მესაკუთრე აცხადებს, რომ ხელშეკრულების საგანი არ წარმოადგენს სასამართლო დავის საგანს, არ არის დაყადაღებული, არ წარმოადგენს თავდებობის საგანს.
2. ხელშეკრულებაში ნებისმიერი ცვლილება, შესწორება და დამატება იურიდიულ ძალას იძენს მხოლოდ მხარეთა ნების საფუძველზე წარმოშობილი წერილობითი დოკუმენტის და მისი სსიპ „საჯარო რეესტრის ეროვნულ სააგენტო“-ში რეგისტრაციის გზით და წარმოადგენს ამ ხელშეკრულების განუყოფელ ნაწილს.
3. წინამდებარე ხელშეკრულების ან/ და მასში შეტანილი ცვლილების/დამატების/შესწორების სანოტარო წესით დამოწმება სავალდებულო არ არის.
4. მესაკუთრის მიერ წინამდებარე პირობებში ცვლილების ინიცირების შემთხვევაში მოსარგებლის თანხმობა გამოიხატება პირობებზე ხელმოწერით ან/და ამ პირობებზე თანხმობის შესახებ წერილობითი შეტყობინების წარდგენით.
5. წინამდებარე ხელშეკრულების რომელიმე დებულების იურიდიული ძალის არ მქონედ აღიარება ზემოქმედებას არ ახდენს ხელშეკრულების დანარჩენ დებულებათა ქმედითობაზე;
6. არც ერთი სახელშეკრულებო დებულება, ისევე როგორც ამ დებულებათა შესაძლო ორაზროვნება არ უნდა განიმარტოს, როგორც მხარეთა უფლების შეზღუდვისკენ ან მათი შეკვეცისკენ მიმართული. მხარეებზე დაკისრებული ვალდებულებების შესრულებისას იგულისხმება, რომ თითოეული მხარე მოქმედებს კეთილსინდისიერად.
7. საკითხებზე, რომლებიც არ არის დარეგულირებული წინამდებარე ხელშეკრულებით, მხარეები ხელმძღვანელობენ მოქმედი კანონმდებლობით.
8. წინამდებარე ხელშეკრულების მხარეები ხელმოწერით ადასტურებენ, რომ ხელშეკრულება არ მოიცავს ბუნდოვან დებულებებს, გაეცნენ ხელშეკრულებასა და ეთანხმებიან მის პირობებს.
9. წინამდებარე ხელშეკრულებასთან დაკავშირებული დავები უნდა გადაწყდეს მოლაპარაკების გზით, ხოლო შეთანხმების მიუღწევლობის შემთხვევაში კანონმდებლობით გათვალისწინებული წესით განსახილველად გადაეცეს სასამართლოს. 
10. მხარეების მიერ ყველა შეტყობინება, მოთხოვნა ან სხვა სახის კორესპონდენცია შესრულებული უნდა იყოს ქართულ ენაზე.
11. მესაკუთრის მიერ მოსარგებლისთვის ამ ხელშეკრულებაში მითითებულ რეკვიზიტებზე (ელექტრონული ფოსტა) ელექტრონულად გაგზავნილი შეტყობინება, მოთხოვნა და სხვა კორესპონდენცია ძალაშია ადრესატის შესაბამის მისამართზე შეტყობინების ჩაბარების მომენტიდან. ელექტრონული ფოსტით გაგზავნილი შეტყობინება ჩაბარებულად ჩაითვლება გაგზავნიდან 7 კალენდარული დღის გასვლის შემდეგ. 
12. წინამდებარე ხელშეკრულება შედგენილია 3 (სამი) თანაბარი იურიდიული ძალის მქონე ეგზემპლარად, ქართულ ენაზე.


მხარეთა რეკვიზიტები:



მესაკუთრე
ქალაქ რუსთავის მუნიციპალიტეტის

მოსარგებლე

